
АҚМОЛА ӨҢІРІНДЕ ТЫҢ ЖӘНЕ ТЫҢАЙҒАН ЖЕРЛЕРДІ ИГЕРУДІҢ АЛҒЫ ШАРТТАРЫ
 
Әр елдің  тарихиында маңызды орын алатын оқиғалар болады.  Кеңес Одағының республикалары сияқты Қазақстан үшін  тың және тыңайған жерлерді игеру оқиғасының маңызы  бар. Қазіргі ғарыштық өлшемдер бойынша орасан зор жоба болып табылатын бұл оқиға басталған кезде сол кездердегі ұлы держава КСРО ыдырап кетеді деп ешкім ойламаған.

Маркс пен Энгельс өз заманында жер  шарында  орасан зор қолданыссыз жатқан жерлер, өлі капитал болып жатқанын айтқан. Дүниенің басқа ешқандай елінде шұрайлы өнімділігі жоғары жерлерді шаруашылықта қолдану Кеңес Одағындағы сияқты болған емес. 
1950 жылдардың басында КСРО-да шаруашылық жағдайы үлкен дағдарыста болды.  Өнеркәсіпті ауыл шаруашылық шикізатымен, ал халықты азық-түлікпен қамтамасыз етуде шынайы қауіп төнгендіктен, үкімет алдында ауыл шаруашылық жағдайын қысқа мерзімде көтеру міндеті тұрды. Ауыл шаруашылығын тез өркендету үшін, ауыл шаруашылық өндірісінің негізі болып табылатын астық мәселесін шешу қажет болды. Осы мәселелерді шешуде тың және тыңайған жерлерді игеру үлкен рөль атқара отырып, төмендегідей оңтайлы жағдайларды жолға қоюға бағыттады біріншіден, халықты  нан және басқа да тағам өнімдерін тұтынуды толық қанағаттандыру, екіншіден, мемлекеттік резерв құру - соның ішінде күтпеген жағдайларға қажетті,  үшіншіден, мал шаруашылығын көтерудің негізі болып табылатын мал басын азықпен қамтамасыз ету, төртіншіден, астық экспортын ұлғайту.
Тың көтерілгенге дейін еліміздің Орталық, Батыс бөлігі негізінен мал жайылымы ретінде қолданса, Солтүстік өңір6 яғни Қостанай, Солтүстік Қазақстаң, Ақмола, Павлодар облыстары одақ қамбасына астық жөнелтіп жатты. Егер 1953 жылдың басында еліміздегі егіс алқаптарының көлемі 9,7 млн гектар болса, оның ішінде 7,0 млн гектар алқапты дәнді дақылдар құраған[1,2].
1953 жылы бір гектардан алынған орташа өнімділік 10 ц деңгейінде болса, ал тың игергеннен кейінгі жылдары бұл көрсеткіш 7-8 % көтерілген. 

          Ауыл шаруашылық экономикасы, оның ішінде астық өңдірісі тың игеруден кейінгі 50 жыл ішінде дамудың әр түрлі кезеңдерінен өтті. Мысалы, 1954-1958 жылдары 1949-1953 жылдармен салыстырғанда астық дақылдарының жалпы өнімі 3,5 есеге, ал мемлекеттік сатып алу 4,6 есеге өскен. Осы жылдары бидайдың егіс ауданы 4,6-дан 19,3 млн гектарға дейін жоғарылаған. Егер 1951-1953 жылдары астықтың орташа жылдық жалпы өнімі 3,9 млн тонна болса, мемлекеттік сатып алу 107,7 млн пұт болды, ал 1971-1973 жылдары орташа жылдық жалпы өнімі 25,9 млн тонна, мемлекеттік сатып алу 943,7 млн пұт, яғни, астық өнімі 6,6 есеге, ал мемлекеттік сатып алу 8,7 есеге өскен. Осы уақыттар ішінде республика үш мәрте млрд пұттан астық жинады.
 Экономиканың дамуындағы жаңа бағытқа 1954 жылғы 23 ақпан-2-наурыздағы Кеңес Одағының Комсомолдық Партиясының  Орталық Комитетінің «Елдегі  астық өндіруді арттыру және тың және тыңайған  жерлерді игеру»  қаулысы үлкен рөль атқарды.  Бастапқы кезеңде (1954-1955 жылдары) бұл жерлерде 1325 мың га жерлер игеру көзделген. Есіл өзенінің бойындағы  Ақмолаға елдің барлық бөліктерінен мыңдаған жастар  өз еркімен келді. Алғашқы болып  1954 жылдың 2- наурызында Ақмолаға Алматының  жастары мен комсомолдары келді, 5- наурызда Мәскеу өкілдері келсе, 30- наурыздың өзінде  облысқа  8715 адам келді. Тек  1954 жылдың бірінші жартысында Ақмола облысына тың және тыңайған жерлерді игеру үшін 20 мың адам келді. Өнеркәсіп  кәсіпорындарын ұйымдастыру тың және тыңайған жерлерді игеру үшін 1386 механизаторлар мен арнайы мамандарды жіберді.  1958 жылға дейін  ауыл шаруашылығына  266,6 мың механизаторлар жіберілген болатын. Басқа жақтан келген жұмысшыларға өздерінің кеткен жақтарынан көшіп келетін жерлеріне дейін жүктерімен тегін жүргізілді және әр жанұя мүшесіне бір жолға ақша беріліп, үй тұрғызу, мал сатып алу үшін  үшін 10 жылға несие берілді (несиенің 30 % мемлекет өз мойнына алған).
Тың жерлерді игеру жаппай қарқындылық алғанымен дайындалмаған іс-шара  еді. Солтүстік Қазақстанға алғашқы 2 аптада келген 640 мың адамның тек 130 мыңы ғана керек еді. Cоның ішінде 390 мың механизаторлар, 50 мың құрылысшы, 20 мың ұн қабылдайтын пункт, 3 мыңдай медицина мамандары, 1,5 мыңдай ұстаздар келді. Мамандармен қатар тек ақшаның артынан келген жай адамдарда көп еді.  Мұның нәтижесінде тың игеретін облыстардың  бірқатар аудандарында оның ішінде Ақмола облысында тәртіп бұзу, мемлекет қаражатын ысырап ету және  тонау сияқты жағдайлар да орын алды.

Көрсеткіштерді асыру мақсатында үлкен аумақтар жыртылды, ол экологиялық баланстың бұзылуына  топырақ эрозиясына,  құнарлы қара шіріктердің  желмен ұшып кетуіне алып келді. 1 га жерлерде шамамен 76 кг азот, 240 кг фосфат, 800 кг калий желмен ұшып кетіп жатты, бірақ тың  жерлерден  6-9 ц/га  бидай жиналып алынғанын атап айтуға болады. 1954-1958 жылдары  орташа  өнімділік  7,3 ц/га болса, 1961-1965 жылдары 6,1 ц/га болды. 

1954 жылдың көктемінде облыста 27 жаңа совхоз құрылып, жоспардағы 115 мың га жерлер орнына 127 мың га жерлерге тұқым себілді [2,3].

Алғашқы жылы Ақмола тың игерушілері 1622 мың га тың және тыңайған жерлерді игерді, облыс мемлекетке 40,5 млн пұт нан тапсырды, бұл 1953 жыл мен салыстырғанда  23,5 млн пұтқа артық болатын. Тың шаруашылықтарында құрылысқа 91 млн рубль жұмсалды.
1954 жылдың күзінде облыста 50 жаңа совхоз қалыптаса бастады. Мыңдаған гектар жерлер келген жұмысшыларға  елді мекен салуға және оның инфрақұрылымын дамытуға алынып жатты. Нәтижесінде,  ауыл шаруашылығының дәстүрлі саласы – мал шаруашылығына орны толмас зардаптарын тигізді. Бірақ совхоздар салу мен тың және тыңайған жерлерді игеру қарқындылығы азаймады.

1955 жылы Ақмолалықтарға 1300 мың га тың жерді игеру керек болған. 1956 жылы  облыста өнім 3850 мың га жерден жиналды, мемлекетке  180 млн  пұт нан сатылды. Тың игерудегі ерекше еңбектері үшін 1957 жылдың қаңтарында 29 ақмолалық «Социалистік Еңбек Ері» деген атақ берілді, 7024 адам ордендер, медалдармен, 84229 адам «Тың игергендері үшін» арнайы медалдармен марапатталды.

1953 жылы 1 колхоздың жылдық табысы 690 мың рубльді құраса, 1958 жылы ол 2620 мың-ға жетті.  Колхоздардың негізгі қоры  2 есеге өсті. Ондаған совхоздар салынып, эксплуатацияға 1102 мың шаршы метр тұрғын үй тапсырылды. Тың игеру өнеркәсіптің, транспорттың, құрылыстың, индустрияның жоғары дамуымен ерекшеленді. Темір жолдың жаңа бағыттары  Ақмола-Тобыл, Атбасар-Тахтаброд, Атбасар-Краснознаменка салынды. Уақытша эксплуатацияға  Есіл- Арқалық бағыты жүргізілді. Тұтастай алғанда облыстың темір жол ұзыңдығы 2,5 есе өсті. Сонымен қатар автокөлік үлестері де артты. Облыста 23400 жүк машиналары тіркеліп, жүк тасымалдау 25 есеге артты. Сонымен қатар,  облыста білім беру, мәдениет, ғылым дамуы жалғасын тапты. 1945 жылы облыста тек 1 техникум болса,  1953 жылы техникум мен училище саны саны 6-ға  жетті. Мектеп саны  498ден – 644-ке жетті. Онда 85,5 мың бала оқыды. 1958 жылы облыста алғашқы жоғарға оқу орны Ақмола ауыл шаруашылық институты қаланды, бұл уақытта облыста 9 орта мамандықтағы  оқу орындары болған.
1958 жылы тың және тыңайған жерлерді игерудің алғашқы кезеңі аяқталды.  Алайда тыңның елеулі зардаптары болғандығын да жасырмауымыз керек. Мәселен, жыртылып тасталған 25 млн гектар жердің 8 млн айдауға келмейтін, егіс үшін жарамсыз жерлер еді. Осы жерлердің топырақ құнарлылығы бұзылды, жыртылған жерлер  арасындағы дәстүрлі мал шаруашылығында пайдаланылған   құрғақ далалы және шөлейтті жерлер мал өрісін тарылтты. Ғасырлар бойы қалыптасқан табиғи-экологиялық жүйе бұзылып, Солтүстіктің күшті желінің әсерінен шаң мен топырақ дауылдары пайда болды. Әр өлкеден келген мамандар тың игеруге әрқайсысы өз әдістерін қолданғысы келді, бұл әрине біздің топырақ-климаттық жағдайымызға сәйкес келмеді.
        Кеңес Үкіметі өткен ғасырдың басындағы Канада мен АҚШ-ның  қателіктерін қайталады. 1930 жылдары бұл елдерде прерийлерді жаппай жырту нәтижесінде  ұлттық  апат деп жарияланған жел эрозиясы пайда болған. Өкінішке орай,  аграрлық ғылым жаңа жерлерді осыншама  мөлшерді игеруге дайын емес болғандықтан  жерді тиімді пайдаланудың жолдарын көрсете алмады[3,4].
       Тың игеруде басты назарда сонымен қатар топырақ өңдеу мәселесі де болды. Қазақстанда топырақ қорғауда Канада мен АҚШ тәжірибелері қолданылды. Жер өңдеудің  жаңа жүйесінің орталығына академик И. Бараев жетекшілігіндегі Жалпы Одақтық астық шаруашылығының  Ғылыми Зерттеу Институты айналды.

Астық өндірудің дамуы және оның сапасының артуы  селекцияны ұйымдастыру мен бидайдың тұқымына байланысты болды. Тың жерлерді игеру  кең ауқымды селекционды-генетикалық жұмыстардың дамуына әсер етті.
 Ауданның негізгі  дақылдарының бірі құрғақшылыққа төзімді Қазақстанның  басты экспортқа шығатын дақылы- жаздық бидайдың жаңа сорттары ойланып табылды.

       Тың жерлерді игерген кезде жақсы шабындық және жайылымдық жерлер жыртылғандықтан жем-шөпті өсіру технологиялары және табиғи алқаптарды тиімді пайдалану қажеттілігі туындады.
1956, 1958 жылдар өнімділігі жиналған есептеулердегі қателіктерді жасыра алмады. Сортты егіс алқаптары азайды, шаруашылықтарда агротехниканы күтіп ұстауға ешкім мән бермеді. Миграцияның жоғары болуынан  көп совхоздарда  тұрақты ұжымдар орнамады. Ауылдардағы әлеуметтік мәселелерге мән берілмеді. Тұрмыс қажетін өтеу дұрыс жүргізілмеді.  Тың игеру басқа елдерден көптеген адамдардың келуіне себепші болды. Басқа облыстардағы сияқты Ақмола облысында да тілдік және демографиялық мәселелер туындады.

Ғалымдардың көзделген мақсаттары орындалып әр кеңес адамы 1 гектар игерілген  жерге «ие» болды. КСРО үлесіне  дүние жүзінің астық алқаптарының 16% тиесілі болды (ҚХР-13; Үндістанда-14; АҚШ-8,5% ). Бірақ мәселе әлі толығымен шешілмеді. 10 жыл аралығында  (1976-1985 жылдары) 308 млн тонна астық 50 млрд. доллардан көп ақшаға сатылып алынды. Бірақ «мұнай долларлары» болғанын атап айтқан жөн. 1960 жылы 17,8 млн тонна мұнай сатылып 200 мың тонна астық сатылып алынды. Жай сөзбен айтқанда  астық орны толмас ресурс мұнайға айырбасталды. Егер зерделей қарасақ, тың игерудегі кемшіліктердің негізгі себебі, әкімшілдік-әміршілдік жүйеде ешбір санаспайтын орталықтың теріс әрекетінде жатқандығын көреміз. Қаржысы мен қуаты жеткілікті АҚШ-тың өзінде мұндай жұмыс ауқымы есеппен 30 жылда атқарылады екен. Ал, бізде оны небәрі екі-үш жылда атқарып тастаған. Демек, тың игеруді қазір ескере отырып, жүзеге асырғанда тиімділігі бұдан да көп болып, қателіктері мен кемшіліктері аз болар еді.

Бірақ игерліген тыңның арқасында Қазақстан  бұрынға Кеңес Үкіметінің құрамындағы елдер арасындағы  тек қана нан бостандығын алған ел емес, сонымен қатар астық экспортерына айналды. 

